
ASPECTOS XERAIS DE CONSIDERACIÓN PARA AS FAMILAIS. 

 

Ausencias do comedor: segundo a normativa ao respecto da Consellería de Educación, estas 

deben ser comunicadas antes das 10:00 horas naqueles casos no que a ausencia vaia a 

producirse con seguridade nesa xornada. Así facilítase a organización e elaboración e 

aproveitamento dos menús que se elaboran na cociña do centro. 

 

Actividades extraescolares (a realizar en función da evolución da situación sanitaria): con 

carácter xeral e para as actividade de un día, o alumnado non pagará os 3,50 € nas viaxes de ata 40 km. e 4,50 

€ para distancias superiores, establecidos polo Consello Escolar, xa que mentres sexa posible 

economicamente, o centro asumirá ese custo. Ao alumnado entregaráselles unha autorización que asinarán 

os pais/nais. As actividades dentro da xornada lectiva son obrigatorias. Facemos un chamamento para que as 

familias favorezan a participación dos seus fillos/as nas actividades extraescolares e complementarias. 

 
“Folgas” do alumnado: Segundo o establecido na Lei Orgánica 2/2006 do 3 de maio, da Educación (BOE 4 

de maio), ao artigo 8 da Lei Orgánica8/1985, do 3 de xullo, reguladora do Dereito á Educación, engádeselle o 



 

seguinte parágrafo: “Ao fin de estimular o exercicio efectivo da participación dos alumnos nos centro 

educativos e facilitar o seu dereito de reunión, os centros educativos establecerán, ao elaborar as súas 

normas de organización e funcionamento, as condicións nas que os seus alumnos poden exercer este dereito. 

Nos termos que establezan as administracións educativas, as decisións colectivas que adopten os alumnos, a 

partir do terceiro curso da ESO, con respecto á asistencia a clase, non terán a consideración de faltas de 

conduta nin serán obxecto de sanción, cando estas foran resultado do exercicio do dereito de reunión e sexan 

comunicadas previamente á dirección do centro”. A falta dunha regulación máis concreta sobre as condicións 

nas que o alumnado poderá ausentarse das aulas nos casos de “folgas” de estudantes, o servizo de inspección 

educativa ten recomendado para estes casos: 

Calquera alumno/a da ESO e BAC pode participar a título individual (non se trataría dunha decisión colectiva) 

en xornadas de protesta legalmente convocadas. Nese caso deberán presentar unha autorización asinada: 

para alumnos/as menores de 18 anos, a comunicación de participación a título individual debe ser asinada 

polo seu pai/nai ou titor/a legal. Para os maiores de idade, non é preciso sinatura paterna, só a propia. 

En calquera dos dous casos o alumnado deberá presentar o documento citado a un membro do equipo 

directivo e non deberá asistir ao centro. Este considerará que todo o alumnado que suba ao trasporte escolar 

e/ou entre no recinto do centro non está en folga e terá as clases correspondentes, non podendo abandonar o 

centro ata que remate o seu horario escolar. 

 

Saídas do recinto escolar durante a xornada ou regreso sen empregar o transporte escolar: 
para que un alumno/a abandone o centro antes do remate da xornada, o pai/nai asinará un permiso na 

secretaría ou conserxería do centro ao tempo que recollen ao fillo/a. Os usuarios de transporte que non usen 

o mesmo para o regreso nalgunha das xornadas escolares, entregarán ao director a correspondente 

autorización do pai/nai (a disposición na secretaría ou conserxería). 

 

Atención ás familias: o profesorado está en disposición de atender ás familias nos períodos que se 

establecen na táboa dispoñible na nosa páxina web, dentro do apartado FAMILIAS- Información XERAL. 

Recoméndase que se solicite a cita previamente, ben a través do alumno/a ou por teléfono. A partir da 

primeira semana de xuño, as entrevistas atenderanse só por motivos excepcionais, dado que se trata do 

período de finalización do proceso de ensinanza-aprendizaxe.  



 

 

ESPECIFICACIÓNS ACADÉMICAS 

Agrupamentos específicos en 1º e 2º da ESO nas materias: matemáticas (só en 1º da ESO, por falta de 

profesorado de matemáticas para implementalo), lingua castelá e lingua galega.  Estes agrupamentos non son 

máis que grupos reducidos de alumno@s (non se modifica o currículo do curso), co obxectivo de poderen 

recibir unha atención educativa o máis individualizada posible, aplicando a secuenciación dos contidos propios 

de cada materia e unha metodoloxía didáctica máis acorde coas características do alumnado. 

Desdobres de grupos: en 1º e 2º da ESO, o grupo desdóbrase para a materia de inglés.  

Programas de reforzo: para o alumnado de 1º que accede á Secundaria por imperativo legal, aquel que repite 

1º ou os que accedan a 2º con algunha das áreas instrumentais pendentes (matemáticas e linguas), poden 

seguir un programa de reforzo/recuperación con atribución horaria de dúas horas semanais, estando exentos 

de cursar a segunda lingua estranxeira (francés) nestes dous primeiros cursos da etapa. No resto das materias 

pendentes, aplícase un plan de reforzo de materias pendentes sen atribución horaria, supervisado polo 

profesor/a que imparte a materia no grupo, ou polo do curso pasado se a materia non se cursa na 

actualidade.  O alumnado repetidor desenvolverá un plan específico personalizado para axudar á superación 

das situacións académicas que se presenten en cada caso. 

Seccións bilingües en Educación Física (cursos ESO): trátase de reforzar a aprendizaxe do inglés establecendo 

o seu uso como vehículo de comunicación nesta materia en todos os cursos da etapa secundaria. 

GRUPOS 

1º ESO: 18 alumn@s. TITORA: Mª José Liñares Mirás 

2º ESO: 23 alumn@s. TITORA: Sara Fernández Lozano 

3º ESO: 21 alumn@s. TITORA: Fernanda Follana Neira 

4º ESO: 17 alumn@s. TITOR: Daniel Rouco Regueiro 

1º BAC: 25 alumn@s. TITOR: Alexandro Morgado Paz 

2º BAC: 28 alumn@s. TITOR: Xosé Mª González Ramos 

 

 



 

OUTRA INFORMACIÓN E DOCUMENTACIÓN DE INTERESE NA NOSA PÁXINA WEB. 

Parte da información contida neste documento, así como outra de interese para as familias e o noso 

alumnado, está dispoñible nos apartados “FAMILIAS” e “ ALUMNADO” da nosa páxina web, con 

contidos que se actualizan e que se refiren a diversos aspectos de interese: Proxecto Educativo do IES de 

Becerreá, horario de atención ás familias, calendario do curso 2023-24, horarios lectivos dos grupos, 

información sobre procedementos como o de axudas para adquisición de material escolar, procedemento 

para reserva de prazas, ...   

Por outra parte, no apartado “SECRETARÍA VIRTUAL” están dispoñibles, para a súa descarga, 

documentos de todo tipo: autorizacións para non regresar no bus escolar, xustificantes de faltas, impresos de 

matrícula, autorizacións para saídas durante a xornada escolar, solicitudes para axudas diversas, ...  

Dispoñendo da aplicación “ABALARMÓBIL”, poderán xustificar as ausencias do seu fillo/a e tamén solicitar 

xuntanzas de titoría directamente, ademais  de contar con outras funcións importantes (recibir comunicados 

individuais ou de grupo, obter as cualificacións en cada avaliación, ...). Estas xuntanzas poderían solicitarse ao 

titor/a do grupo ou a calquera dos profesores e profesoras que teñan dada de alta esta posibilidade. Se aínda 

non a teñen instalada (en teléfonos móbiles ou tabletas), poden consultar a información para a súa descarga e 

aproveitamento na nosa páxina web, no apartado “FAMILIAS-información XERAL” da mesma: 

http://www.edu.xunta.gal/centros/iesbecerrea/node/540.  

Ademais disto, a nosa páxina web reflicte os distintos actos, actividades e distintos eventos que conforman a 

vida diaria do centro e que teñen lugar co transcorrer do curso, sendo unha boa ferramenta para coñecer o 

que acontece no instituto, co alumnado como protagonista. Por último, nela atopará enlaces para acceder a 

outras publicacións electrónicas do centro: blog da biblioteca, revista escolar “A Rebola”, blog do Equipo de 

Dinamización Lingüística, ...  
 

IMPORTANTE.  

Cando envíen a través dos seus fillos/as unha autorización asinada para presentar diante da dirección do 

centro, non esquezan chamar por teléfono para confirmar a veracidade do documento, xa que non fan unha 

sinatura presencial desa autorización no centro. Se o seu fillo/a é usuario/a do autobús escolar, non poderá 

abandonar o centro ser facer uso do mesmo, agás que presentase, con anterioridade, unha autorización 

asinada polos proxenitores ou titores legais. Moitas grazas. 

